
 







Sahna gullar, shiorlar va sharlar bilan bezatilgan. O’quvchilar milliy libosda. 

O’qituvchi: Assalomu alaykum hurmatli, mo’`tabar ustozlar, davramiz mehmonlari, ilmga chanqoq o’quvchilar. Barchangiz bugungi “Tilga e’tibor- elga e’tibor ” mavzusida o’tkaziladigan bayramimizga xush kelibsizlar. Kuz faslining bu shukuhli kunlarida, bayram arafasida sizlar bilan diydorlashib turganimizdan bag’yat xursandmiz. Yurtimizda bugun shodiyona kun. Bu kun – millatimiz o’zligining  bayrmi. Bugungi kunda o’zbek adabiy tilimiz rivojiga behisob hissa qo’shgan buyuk ajdodlarimiz bilan faxrlansak arziydi.  Ajdodlardan meros qolgan ona tilimizni asrab avaylaylik.

Siz tilni asrasangiz har nedan ortiq,

Yagona zaminni asragan simon.

Bobolardan qolgan noyob bu tortiq,

Toki avlodlarga yetolsin omon.

                 Aziz  o’quvchi yoshlar, ona tilimizning  bitmas - tuganmas  boyliklaridan oqilona foydalanaylik. Bu barchamizning olijanob burchimizdir. Navbatni 8-“G” sinf o’quvchilariga bersakda, bayram dasturini birgalikda tomosha qilsak.

Kuylang yoshlar , sadqa bo’lsin bu shirin jonlar sizga,

El quvonchi hadya etgay shavq ila shonlar sizga.

Siz yonib kuylaganda, dil erib suvdek oqar,

Toju taxtin baxsh etar, ne shoxu sultonlar sizga.

Bu ovozu buncha san’at, sizga Olloh ne’mati,

Jon qulog’in tutdi maftun, yeru osmonlar sizga.

Tog’-u daryo vodiylarni bag’riga olmish nolon,

Taslim etmish hurmatin ko’p shahr-u bo’stonlar sizga.

Salom qismi:

I- o’quvchi:          Bilim chashmasini hovuchlab tutgan, 

                Har tong maktabda bolalarni kutgan.

                Dam olish neligin doim unutgan,

                Aziz ustozlar sizga assalom.

                        Tillaridan olqish ibolar tomgan,

                        Ularga qo’shilib duolar tomgan.

                        Elning dardi bilan barobar yongan,

                        Aziz ustozlar sizga assalom.

 II- o’quvchi:   Chertolmayman torimni, sizlarga bermay salom,

                     Aytolmayman borimni, boshlamay shirin kalom.

                     Chehrangizda tabassum, mamnunlik ko’rsam mudom,

                     Mehrim buloqday qaynar, dilimdan toshar ilhom.

 III- o’quvchi:     Erk sabab o’zlikni, o’zni taniding,

                       O’zlikni anglatar, yuzni  taniding.

                       Erk ,tug’I qadalgan so’zni taniding.

                       Baxt-iqbol muborak, jonajon  yurtim.

                       Bayram muborak, onajon yurtim.

  VI- o’quvchi: Assalomu alaykum ilm - ma’rifat bog’ining bog’bonlari, hurmatli ustozlar, aziz tengdoshlar. Hammamiz uchun ulug’ va aziz ayyom – o’zbek tili bayrami muborak bo’lsin. Bugungi “Tilga e’tibor- elga e’tibor ” mavzusida o’tkaziladigan bayramimizga xush kelibsizlar.

Sahnaga boshlovchilar kirib keladi.

I- boshlovchi: Til. Millat tili. Xalq tili. Til – millatning boyligi va bebaho mulkidir. Til – xalqning ulug’ karvon yo’li. Bu yo’ldan xalqning tarixi o’tadi. Bu yo’l-xalqning tafakkur yo’li. Aslan noyob ijtimoiy – siyosiy hodisa bo’lgan til ,  insonda tabiatning bebaho ehsonidir.

II- boshlovchi: Til – ma’naviyat olamini tutib turguvchi ustun, xalq hayotining oynasi, tiniq ko’zgusidir. Har bir inson ana shu  ko’zguga qarab, o’zligini t anib oladi, adolatdan chekinsa, to’g’ri yo’lda tusha oladi.

I- boshlovchi: 1989 yil 21- oktyabr. O’zbekiston Davlat tili haqida qonun e’lon qilgan kun. Bu kun  xalqimiz tarixida o’zini tanigan kunlardan biri bo’lib qoladi.

II- boshlovchi: Shuning uchun har yili shu kuni o’zbek tili bayrami o’tkaziladi. Bayramga mamlakatimizdan kattadan-kichik hamma tayyorgarlik ko’radi. She’rlar, qo’shiqlar aytishadi, ertaklar eshitib, dostonlar o’qishadi. O’zbek tilimizga davlat tili maqomi berilganiga ham 16 yil bo’di. Bu kuni tilimizning 16 yillik bayramini nishonlaymiz.

I- boshlovchi:  Til – millatning o’zligi, demak til bayrami-millat o’ligining bayrami, demak xalq bayrami.

Zarnigor:     Bugun bayram, shoyona kun, 

                Hammaning labida kulgu-tabassum.

                O’zbek tili maqomi berilgan shu kun,

                O’zbek tili bayrami muborak bo’lsin.

                O’zbekiston bayrog’i hilpirab tursin.

                                                            (o’qituvchi M.Istatova)

Abdullo: 


Ona tilim – jonajon tilim,


Dildan suygan qadrdon tilim,


Istiqloldan istiqbol topib, 


Dilni etding nurafshon tilim.

                                   ((

Qutlamoqda yurt seni bugun,


Elni tutib kuy-qo’shiq yana,


Dunyo ichra sen boqiy bo’lgin,


Dunyo ichra etib tantana.

                                                            (o’qituvchi M.Istatova)

Firuz:

Sen bo`lmasang, nima bizga silliq she’rlar,


Bu dunyoda tili yo’qda dil yo’q derlar,


Bahoing-ku  berib ketgan Alisherlar,


Yuragimning to’ridagi so’lmas gulim,


Ona tilim, ey muqaddas, ona tilim.

                                         ((

Bir qarasam har shevangda ming jilolar,


Har novdangda, har mevangda ming jilolar,


Qodiriylar, Cho’lponlar-u, Abdullolar,


Sening qaytgan kuning – men tug’ilgan yilim. 

                    Ona tilim, ey muqaddas, ona tilim.








Muallif: M. Yusuf

Dilafro’z: 


 




Ona tilim – davlat tili,




Bo’ldi do’stlar quvonaylik.




Davrani keng oling do’stlar,




Bu bayramni nishonlaylik.




Ulug’ bobokalonlarni,

Tilini biz e’zozlaylik,

O’zbegimning dong’i ketdi,

Dunyo bo’ylab sevinaylik.

Fayzullo: 




Qonlar to’kib, qurbon bo’ldi,

Qancha-qancha o’g’lonlari.

Endi quvnab, tilni asrab, 

Davlat tilin e’zozlaylik.

                                                            (o’qituvchi M.Istatova)

I- boshlovchi:


Qutlug’ bo’lsin muborak bayram,


Hamroh bo’lsin, saodat, zafar.


Do’slar quvnab qo’shiqlar aytsin,


Yangrasin soz, yangrasin lapar.

Qo’shiq. “Ona tilim” xor.

O’zbek tili – onam tili,

O’zbek tili – otam tili.

Ugug’ aymoq momom tili,

Yashab o’tgan bobom tili.

Tillar aro shirin til bu,

Abadiyga tirik til bu.

Shu til bilan aytib alla,

Goh sekin-u, goh baralla,

Beshigimga belab onam,

Omonligim tilab onam.

Davlat tili bo’ldi tilim,

Quvonchlarga to’ldi dilim.

O’zbek tili – o’zbek baxti,

Shuning uchun baland taxti.

Uni sevar qardosh ellar,

Shundan bo’lar yaqin dillar.

Yasha go’zal o’zbek tilim,

Xalqim olgay sendan bilim.

I- boshlovchi: 
Til – millatning qalbi. Uni asrab-avaylash har bir insonning 

                     fuqarolik burchidir.

II- boshlovchi: 
Til – fikr quroli. U tafakkurning tabiatidan kelib chiqadi. 

                      Insonga eng nozik his va tuyg’ularini, o’z fikrini  go’zal va rang-

                       barang ifodalash imkoniyatini beradi.

I- boshlovchi: 
Til – qudratli qurol. Mohirna foydalanilsa, u mo’jizalar yaratadi. Ona tilimiz bitmas-tuganmas boyligidan foydalanish, uning sofligi va to’griligini saqlash har bir kishining olijanob burchidir. 

Birgalikda:


Ona tilim – jonu dilim,

                   Sen-la kamol topdi elim. 

Munira: 


 Ona tilim – o’zbek tili bu,


 Ona tilim – turk tili bu.


 Ona tilim – o’tib ketgan 

                    Bobo-buvim tilidir bu.

                    Ulug’bek-u, Ibn Sino

                  Navoiy, Beruniylar tili bu.

O’zbekning donoligin

Tarixga yozgan til bu.

                                                            (o’qituvchi M.Istatova)

Sabina:



Sen bilan dunyo sadosin tingladim, o’zbek tilim,



Tillashib, olam elini, angladim o’zbek tilim,



O’tmishing devonida sharh etdi Mahmud Qoshg’ariy,



Turkcha ul sharhini qalbga joyladim, o’zbek tilim.



Urdi faryod Mir Alisher, tutdi sha’ningni baland,



Mirza Bobur nolasida, yig’ladim o’zbek tilim. 



Lutf etar davlat maqomi, kunda topgaysan rivoj,



Ravnaqing ahli zamonga, so’yladim o’zbek tilim.







Muallif: Roziq Ro’zi

Qizlar “Erta bilan turaman” qo’shig’ini xor aytishadi.

Bir guruh qizlar qo’shiq ostida raqsga tushadi. 

I- boshlovchi: 
O’zbek tilimizning rivojlanishiga behisob hissa qo’shgan buyuk 

                        shaxslar ko’p. Bulardan tilimizning otasi Mahmud Qoshg’ariy. 

                        Uning “Devoni lug’oti turk”, lisoniy qomusi, Yusuf Xos Hojibning 

                       “Qutadg’u bilig” asarlari diqqatga molikdir. 

II- boshlovchi: 
Shu о‘rinda o’zbek adabiy tiliga asos solgan, uni davlat tili 

                       maqomiga ko’targan millat fidoyilaridan A. Navoiyni aytib o’tish 

                        joiz. A. Navoiy – ma’naviyatimiz osmoninig quyoshi. 

I- boshlovchi: 
Kelinglar, Navoiy bobomizning o’zbek tilini rivojlantirishdagi 

                     beqiyos xizmatlarini sahna ko’rinishlari orqali tomosha qilaylik. 

Avtor: 
Hirotda o’zbek va fors-tojik adabiyotining atoqli arboblari yashab, 

                    ijod etar edilar. O’zbek adabiy tilining rivojiga katta hissa qo’shgan 

                    shoir Lutfiy edi. Bir kuni yosh Alisher Navoiy Lutfiy huzuriga keldi. 

                    U o’zining yozgan g’azallaridan birini keksa shoirga o’qib berdi. 

Navoiy:



Orazin yopg’och ko’zimdan sohilur har lahza yosh,

Bo’ylakim paydo bo’lur yulduz nihon bo’lg’och quyosh.

Avtor: 



Lutfiy Navoiy va boshqa suhbatdoshlariga qarata dedi:

Lutfiy:

Olloh nomiga qasamyod qilib aytamanki, o’zim yozgan turkiy va fors tilidagi o’n- o’n ikki ming baytni shu g’azalga jon-jon deb almashar va shunda o’zimni yutib chiqqan deb hisoblar edim. 

Avtor: 

Lutfiy yosh shoirning she’riy iste’dodi va mahoratiga ana shunday    yuksak baho bergan edi. 

I- boshlovchi: 
O’zbek tiliga davlat tili maqomi berilishi O’zbekistonning mustaqillikka erishish, o’zbek adabiyotining jahon so’z san’atidan o’z munosib o’rnini egallashi buyuk Navoiy orzularining ushalishi hisoblanadi. 

II- boshlovchi:  
Navoiy bir o’rinda so’zni “Javhari ruh” deydi. Tildagi nafosat va jozibali unsurlar tilning qalbida yashiringandirki,  shuning uchub ham til qalbida yo’l topishda Alisher Navoiy hayratlanarli unsurlarni kashf etgan. 

Sahna.

Avtor:             
Bir kuni Jomiy bilan Navoiy odatdagidek uzoq suhbat qurdilar.  

                        Jomiy  bir qo’lyozmani uzatib, kuldi.

Jomiy:          Ushbuni bir ko’zdan kechirgaysiz.

Avtor: 
Navoiy kitobni olib o’pdi, so’ng unvonli sahifani ochdi. Unda Jomiyning o’z qo’li bilan kitob nomi: “Tuhfatul ahror” yozilgan edi. Jomiy Navoiyning turkiy tilda “XAMSA” yozish istagi borligini bilardi. U ushbu kitobni Navoiyga ko’rsatar ekan, uni o’sha maqsadning ijrosiga chorlamoqda edi. 

Jomiy:  
Turkiy tilda “XAMSA” bitmoq endi siz uchun ham farz, ham qarz 

                  bo’lib qoldi. 

Navoiy: 
Nizomiy va Xisrav meni qo’llasalar, siz duo bilan madadkor 

                  bo’lsangiz, inshoollohm bu vazifaning adosiga kirishgumdir.

Avtor:  
Nihoyat uzoq kutilgan vaqt yetdi. Navoiy ikki yil ichida “Xamsa”ni 

                  yozib tugatdi.

Navoiy: 


Forsiy bo’ldi chu alarg’a ado,


Turkiy ila qilsam ani ibtido,


Forsiy el topti chu xursandlik,


Turk dog’i topsa barumandlik. 

Jomiy:


Ki agar budiy on ham ba nazmi dariy,


Namondiy bajoliy suhan gustariy,


Ba mezoni on nazm mo’jaz nizom,


Nizomiy ki budiy, Xisrav kudom. 

NAVOIY G’AZALLARI 

· Sabina: “QARO KO`ZIM” g’azali.

· Olima: “KECHA KELGUMDIR…” g’azali.

· Munira: “MEHR KO’P KO’RGAZDIM…”  g’azali.

I- boshlovchi:


Sen o’ynasang, dilda qayg’u qolurmi,


Sen bo’lmasang, ko’zda yog’du qolurmi,

Raqsingdan dillarga yoqilgay huzur,

Jilva qilsang, ko’zda uyqu qolurmi.

“Munojot” raqsi – mumtoz kuy ostida raqqosa qiz raqsga tushadi. 

I- boshlovchi: Davlat tili – amaldagi  rasmiy til  bo’lishi kerak.

II- boshlovchi: 
Til haqidagi qonun bizga nima uchun kerak?

                              G’ururimimzni namoyish qilish uchunmi? 

                              Izzat nafsimizni qondirish uchunmi? 

Nasiba: 
Yo’q. Bizga til haqidagi qonun o’zligimizni saqlab qolish uchun…

Faxriddin: 
Tilimizni yo’qotib qo’ymaslik uchun…

Ravshan:  
O’zbek degan xalqning yo’q bo’lib ketmasligi uchun…

Feruz:  
Milliyligimizni unutmasligimiz uchun kerak. 

II- boshlovchi: 
O’zbekiston Respublikasining Davlat tili haqidagi qonunda 

                    quyidagicha sharhlar berilgan: 

1-modda:      O’zbekiston Respublikasining Davlat tili – o’zbek tilidir.

2-modda:       O’zbek tiliga Davlat tilining maqomi berilishi Respublika hududida 

                 yashovchi millat va elatlarning o’z ona tilini qo’llashdanb iborat 

                 konstitutsiyaviy huquqlariga monelik qilmaydi. 

4-modda: O’zbekiston Respublikasida Davlat tilini o’rganish uchun barcha 

                fuqarolarga shart-sharoit hamda uning hududida yashovchi millatlar 

                elatlarning tillariga izzat va hurmat bilan munosabatda bo’lish 

                 ta’minlanadi.

16-modda: Televideniye va radio eshittirishlari Davlat tilida shuningdek, boshqa tillarda olib boriladi. 

20-modda. Lavhalar, e’lonlar, narxnomalar va boshqa ko’rgazmali hamda og’zaki axborot matnlari Davlat tilida rasmiylashtiriladi va e’lon qilinadi. 

22-modda: O`zbekiston Respublikasining ma’muriy-hududiy birliklari, maydonlari, ko’chalari va geografik ob’yektlarining nomlari Davlat tilida aks ettiriladi. 

24-modda: O`zbekiston Respublikasida Davlat tiliga yoki boshqa tillarga mensimay xusumat bilan qarash ta’qiqlanadi. Fuqarolarning o’zaro muomala, tarbiya va ta’lim olish, tilini erkin tanlash huquqini amalgam oshirishga to’sqinlik qiluvchi shaxslar qonun hujjatlariga muvofiq javobgar bo’ladilar. 

Maftuna:      
Notiq dedi taqdir shul, bu jahoniy iroda,

Tillar yo’qolur butkul, bir til qolur dunyoda,

Ey voiz pastga tushgin, bu gap chiqdi qayerdan,

Navoiy bilan Pushkin turib keldi qabrdan.

Kim darg’azab, kim hayron, chiqib keldilar qator,

Dante, Shiller va Bayron, Firdavsiy, Balzak, Tagor,

Va’zingli qo’y birodar, sen aytganing bo’lmaydi,

Barcha dedi barobar – ona tilim o’lmaydi!

Rahmatillo:




“Faust” yondi gurillab, “XAMSA” o’tga tutashdi,




Bir sado jahon bo’ylab, taraldi, tog’lar oshdi,

Bu sado yangrar hamon, sira ado bo’lmaydi,

Olam aytar hech qachon ona tilim o’lmaydi!

                                                                   E. Vohidov

Zilola:               Ming yillarkim bulbul kalomi,

O’zgarmaydi yaxlit hamisha,

Ammo sho’rlik to’tining holi,

O’zgalarga taqlid hamisha.

                                        ((
                     Ona tilim, sen borsan, shaksiz,

                         Bulbul kuyin she’rga solaman,

                         Sen yo’qolgan kuning shubhasiz,

                         Men ham to’ti bo’lib qolaman. 

Milliy qo’shiqlardan namunalar:

Bir guruh qiz va o’g’illar orasida qo’shiqlar aytishuvi. 

Qizlar: “Do’ppi tikdim”

O’g’illar “Maftun bo’ldim”

Qizlar: “Daryodin oqib kelodi shoda-shoda marvarid…”

O’g’illar: “Hiliyla yorim uyg’onsin”

Qizlar: “Deydi-yo deydi”

O’g’illar: “Kim oladi-yo shuganani-yo?”

I- boshlovchi: 
Tili erkin ulusning – dili erkin. Til – shaxsiy hayotda ham juda 

                      katta o’rin tutadi. U shaxsning o’zini o’ziga tanitadi. Milliy va 

                      umuminsoniy faxrlanish tuyg’usini kamol toptiradi.

II- boshlovchi:  Til – o’tgan avlodlar tajribasi, bilimlar natijalarini kelgusi 

                       avlodlarga yetkazuvchi ko’prikhamdir.

I- boshlovchi: 
O’zbek tili – bag’oyat boy til ekanligini hammamiz yaxshi 

                      bilamiz.

II- boshlovchi: 
O’zbek tilidagi hikmatli so’zlar, maqollar, masallar, iboralar, 

                      xalq og’zaki ijodining bebaho xazinasidir. 




HIKMATLI SO`ZLAR

Abera:

So’zdurki, nishon o’likka jondin,

So’zdurki, xabar berur jonga jonondin.

Insonni so’z ayladi judo hayvondin,

Bilkim, guhari sharifroq yo’q ondin.

Javohir: 



Olis tarix o’zi shohid nishoning,



Men o’zbekman, o’zbekona lutfim bor.

Feruza: 



Tilimiz boy, tilimiz go’zaldir,



Bari maqol, bari masal, mataldir. 



O’ZBEK TILIDA MAQOLLAR 

Bahodir: 



Tilni ko’p bilgan, ko’pni bilar,



Tilni oz bilgan, o’zini bilar.

O’tkir: 



Yaxshi so’z ko’ngil podshosi.

Zarina: 
Yaxshi so’z boldan shirin.

Ruhangiz:  
Odob boshi – til.

Anvar: 
 Til – dil kaliti.


O’ZBEK TILIDA IBORALAR

Adiz: 
         
Sanamay sakkiz dema.

Dilafro’z:  
  O’ylamasdan birovning sha’niga bo’lmag’ur gaplar aytgan 

                kishiga nisbatan ishlatiladi. 

Adiz: 
      Diydasi qattiq.

Dilafro’z: Har qanday og’ir sharoitda ham ko’ziga zarra yosh                  keltirmaydigan kishilarga nisbatan ishlatiladi. 

Adiz:          Tog’ni ursa – talqon qiladi.

Dilafro’z: 
Baquvvat, zabardast, kuchli odamga qarata aytiladi. 

Dilshoda: 

Oh ona tilginam, shirin so’zginam, 

Baxtingga tasadduq bo’lay o’zginam,

Tilini sevmagan nomard bo’ladi,

Nomarddan el-yurt, tarix kuladi.

Umid:

 


Oshkoralik zamon bugun,

Yechilmoqda mushkul tugun,

Yangilanish, tiniq hayot,

Uchun dalil yozib qanot,

Davlat tili – bo’ldi tilim,

Quvonchlarga to’ldi dilim.

Raqs – “Do’ppi tikdim” qo’shig’i ostida bir guruh qizlar raqsga tushishadi.

I- boshlovchi: 
Tilimiz juda boy. Har qanday ma’no ifodasiga bir necha so’z  

                          topiladi. Til – bilimlar xazinasi kaliti. Har bir tilning o’ziga xos 

                          milliy fazilati va go’zalligi  bo’ladi. Til bo’lgan yo’l topar. 

                          Odamning bilim darajasi,  uning o’rgangan tillari soni bilan 

                          bog’liqdir.

II- boshlovchi: 
Istiqlol sharofati bilan bog’chalardan boshlab bir necha chet 

                          tillarining o’zgarishi biz uchun yuksak baxs va oily  ne’matdir. 

                          Bu ne’matdan oziqlanish va yig’ilgan burchlarni xalq hamda 

                         Vatan ravnaqiga sarflash – biz yoshlarning burchimizdir. 

I- boshlovchi: 
Biz o’quvchi yoshlar chet tillarini o’rganishga ishtiyoqimiz 

                          baland. Ingliz va rus tllarida she’rlar va qo’shiqlar  aytib, hatto 

                          raqsga ham tushamiz. Bu bizga zavqu-shavq bag’ishlaydi.





SHE’RLAR

Lobar:



Har tilni biluv emdi bani Odama jondur,

Til vositayi robitayi olamiyondur,

G’ayri tilni bilgali sa’y aylangiz,yoshlar,

Kim ilm-u hunarlar kaliti andin ayondur.








Avaz O’tar

Ingliz tilida she’r.

Adiz:

Try to speak very little,

And speak very beautiful,

Everybody must understand,

You must do it always so.

Rus tilida she’r:

Dilshoda:

Коль ты не хочешь жизнь прожить напрасно, - 

И днём и ночью, в час любой – учись родной язык.

Используй годы юности прекрасной – 

Поры надежды молодой – учись родной язык. 

Feruz:




О, юноша! Коль не хочешь ты на свете

И уважаемым и мудрым быть.

Учись родной язык. Сил не бросай на ветер,

Учись родной язык, товарищ мой учись!










Х.Х. Ниязи
I- boshlovchi: 
Buxoro. Ona shahrim. Olim-u ulamolar, fozil-u  

                        donishmandlarini yeishtirgan zamin. 

II- boshlovchi: 
Buxoro o’lkamizning ming yillar davomida jahon tafakkuri 

                       ma’naviy-madaniy va diniy qadriyatlari taraqqiyotiga ulkan hissa

                       qo’shib kelayotgan, shariflik nomiga sazovor bo’lgan muqaddas

                       joylardan biridir. 

I- boshlovchi: 
Buxoroi-sharifdan buyuk olimlar, fozillar yetishib chiqqanki,

                      ular ona tilimiz – o’zbek tili rivojiga behisob hissa qo’shgan.

II- boshlovchi: 
Bugungi  kunda Buxoro maktabini yaratgan, sinov darsliklari 

                      va ona tili darsliklarini yaratishda juda ko’p sa’y-harakatlar qilgan 

                      olimlarimiz talaygina.

I- boshlovchi: 
Biz tahsil olayotgan ta’lim maktablarida ona tili fanini o’qitish 

                      maqsadida yaratilgan darsliklar muallifi – buxorolik olimlar Hamid 

                      Ne’matov, Asqar G’ulomovlar bilan faxrlansak arziydi.

II- boshlovchi: 
Biz o`quvchi-yoshlar  bu darslilardan puxta bilim olib, 

                        Vatanimizning munosib farzandlari bo’lib yetishaylik. 

“Buxoro” qo’shig’i – xor.

1. Dunyoda shaharlar ko’p,

Ham shm-u saharlar ko’p,

Betakror-u benuqson

Deguvchi zabarlar ko’p.

Naqarot:
Oy bitta, quyosh bitta,

Bitta durxo Buxoro.

2. Har qoshida tarixi,

Bardoshida tarixi,

Naqqosh-u ustalarning 

Sirdoshida tarixi.

Naqarot:
Oy bitta, quyosh bitta,

Bitta durxo Buxoro.

3. Imom Buxoriy bir yon,

Ibn Sinosi bir yon,

Nurga o’ralib ko’rkka,

Bo’y cho’zgan bu tosh chug’yon.

Naqarot:
Oy bitta, quyosh bitta,

Bitta durxo Buxoro.

Raqs. “Shirin zaboni” qo’shig’i. magnitofon orqali. F.Jumaniyozova kuylaydi.

Raqsida bir guruh qizlar.

I-boshlovchi:

Shukrona ayt, shukrlar qil bu kunga,

Tegdi izm-u ixtiyoring o’zingga,

O’zligingni tanitding keng olamga,

Ona xalqim, bayramlaring muborak bo’lsin!

II-boshlovchi:




O’z bog’ingning bog’boni bo’l, jon xalqim,




O’z karvoning sarboni bo’l, jon xalqim.




Davrning sohib davroni bo’l, jon xalqim,




Ona xalqim, ulug’ kunlar muborak bo’lsin!

I-boshlovchi:




O`zbekiston, gulgun diyor diyor gullagin,




Farzandlaring saodatga yo’llagin,




Quyoshlisan, quyosh misol porlagin, 




Ona yurtim bayramlaring muborak bo’lsin!

II-boshlovchi: 
Bugungi bayram dasturimiz sizlarning yuragingizga ona 

                              tilimizga nisbatan  mehr uchqunini yondira olgan, ko’nglingizga 

                              ozgina bo’lsa ham huzur bag’ishlagan bo’lsa, o’zimizni baxtiyor 

                              his etar edik.

I-boshlovchi:          Aziz ustozlar, davramiz mehmonlari bayramimizga tashrif 

                               buyurganingizdan bag’oyat xursandmiz. Yana bayramlar 

                                arafasida diydorlashguncha sog’-salomat bo’linglar!

